भारत सरकार
रेल मंत्रालय
राज्‍य सभा
अतारांकित प्रश्‍न सं. 1195
16.08.2013 को दिया जाने वाला उत्‍तर 
निजी कंटेनर ट्रेन संचालक    
1195. डा. वी. मैत्रेयन:

क्‍या रेल मंत्री यह बताने की कृपा करेंगे कि:

(क) 
क्‍या मंत्रालय ने रेल मंत्रालय के सार्वजनिक क्षेत्र उपक्रम, भारतीय कंटेनर निगम लिमिटेड की तर्ज पर भारतीय रेल में कंटेनर रेलगाडि़यों के संचालन के लिए निजी कंटेनर ट्रेन संचालकों को अनुमति प्रदान करने की नीति लागू की है;

(ख)
यदि हां, तो वर्ष 2006 में शुरू किए जाने के बाद से कंटेनरकृत रेल यातायात के अंतर्गत कार्य-निष्‍पादन क्‍या रहा है;

(ग)
सार्वजनिक-निजी भागीदारी नीति लागू करने के पश्‍चात् भारतीय रेल में कंटेनर ट्रेनों के संचालन हेतु जिन 17 कंटेनर ट्रेक संचालकों को लाइसेंस प्रदान किया गया है उनकी सूची क्‍या है और कंटेनर यातायात में उनका कार्य-निष्‍पादन क्‍या रहा है?

उत्‍तर 
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) : जी हां.
(ख) : वर्ष 2007 तक, केवल कंटेनर कॉर्पोरेशन ऑफ इंडिया, रेल मंत्रालय के अधीन एक सार्वजनिक क्षेत्र का उपक्रम ही कंटेनर गाडि़यों का परिचालन करता था. निजी ऑपरेटरों द्वारा कंटेनर ट्रेन परिचालन की शुरूआत वर्ष 2007 से हुई थी. भारतीय रेलों में कंटेनर यातायात 2007-08 के 21.13 मिलियन टन से 14.2% की औसत वार्षिक वृद्धि दर से बढ़कर 2012-13 में 41.07 मिलियनटन हो गया।
(ग) भारतीय रेलों पर कंटेनर गाडि़यों के परिचालन के लिए 17 कंटेनर ट्रेन ऑपरेटरों को लाइसेंस दिए गए, जिनकी सूची निम्‍नानुसार हैः
1. अदानी लॉजिस्टिक्‍स लिमिटेड.
2. बॉक्‍सट्रान्‍स लॉजिस्टिक्‍स (इंडिया) सर्विसेज़ प्राइवेट लिमिटेड.
3. सेन्‍ट्रल वेयरहाउसिंग कॉर्पोरेशन लिमिटेड.
4. कंटेनर कॉर्पोरेशन ऑफ इंडिया लिमिटेड
5. कंटेनर रेल रोड सर्विसेज प्राइवेट लिमिटेड.
6. गेटवे रेल फ्रेट लिमिटेड.
7. हिन्‍द टर्मिनल्‍स प्राइवेट लिमिटेड.
8. इन्‍नोवेटिव बी2बी लॉजिस्टिक्‍स सॉल्‍यूशन्‍स लिमिटेड.
9. इंडिया इन्‍फ्रास्‍ट्रक्‍चर एंड लॉजिस्टिक्‍स प्राइवेट लिमिटेड.
10. पिपावाव रेलवे कॉर्पोरेशन लिमिटेड.
11. रिलायन्‍स इन्‍फ्रास्‍ट्रक्‍चर इंजीनियर्स प्राइवेट लिमिटेड.
12. सिकल मल्‍टीमॉडल एंड रेल ट्रान्‍सपोर्ट लिमिटेड.
13. ट्रान्‍सरेल लॉजिस्टिक्‍स लिमिटेड.
14. ईटीए इंजीनियरिंग प्राइवेट लिमिटेड.
15. कृभको इन्‍फ्रास्‍ट्रक्‍चर लिमिटेड.
16. अर्शिया रेल इन्‍फ्रास्‍ट्रक्‍चर लिमिटेड.
17. फोरसी इन्‍फ्रास्‍ट्रक्‍चर इक्विपमेन्‍टस प्राइवेट लिमिटेड.
17 कंटेनर ट्रेन ऑपरेटरों में से, इस समय, 2 ट्रेन ऑपरेटर अर्थात् पिपावाव रेलवे कॉर्पोरेशन लिमिटेड और रिलायन्‍स इन्‍फ्रास्‍ट्रक्‍चर इंजीनियर्स प्राइवेट लिमिटेड किसी भी प्रकार की कंटेनर गाडियों का परिचालन नहीं कर रहे हैं.
कंटेनर गाडियों के परिचालन कार्य में 15 कंटेनर ट्रेन ऑपरेटर सक्रिय हैं.  भारतीय रेलों के कुल कंटेनर यातायात में कंटेनर कॉर्पोरेशन ऑफ इंडिया लिमिटेड का योगदान 68.6% है और शेष यातायात की सम्‍हलाई बाकी के 14 कंटेनर ट्रेन ऑपरेटरों द्वारा वहन की जाती है.

